
Efeez1 2:2 Bala ma'an la, ya daa nan dole tona la be'emtooma tena wa zuo. Ya daa
nan nane la Dima la n so'e panhe behera la noore. La zina wa me panhe sena wa
me n kelom tara seba n ka nane Yeng la ba suunre poan.

AMatie 6:10 ho so'olom wa'ana, ho sunboolom tom tena wa zuo wo lan ane se'em
saazuo ha la.

ALuki 22:42 N S9', ho han sake da bahe te n nye' namehe kona wa. Ge la dage la
mam n bote se'em te mam yeta ho te ho ene. Ho ene ho sunboolom n de se'em.

AZa - Yon - 16:7-9 Ge, n yeti ya la yelemenere wa, te la dela yamam som zuo te n
kene. Se'ere n soe la, n han ka kene Sonora kan wa'ana ge n han keng, n wan
tom Sea la ya zen'en na. 8 Te a han wa'ana, a wan bahe te nereba tena wa zuo
bane te ba tue me ba yelebe'ero poan. Ba me le tue me yehera la yelese'a n de
ma'an. Le ye'eha me ba tue me yehera la Na'ayene n yeti nereseba te ba tue ya la.
9 Ba tue me yelebe'ero poan, Se'ere n soe la, ba ka nam mam.

2 Timot 2:10 Te dena mea zuo te mam nmebera namehe seko woo poan nereseba
te Yene loe la zuo. Bala te ba me wan nye' faanre Yesu Krista zen'en ge te ba wan
lagom la en behera wuuha a s2'olom la poan.

Rom 15:20,21 La golehe yeti, Ban ka tabele yele ba sela la, ba nini wan nye la, ban
ka tabele yele ba se'ere la, ba wan pon boke de. 22Te wana mea zuo n soe te la
gu' mam zo'e zo'e te n nyane wa'an ya zen'an na la.

Téoma 2:36,37 Yamam Israel tena nereba zan'an wa, mine ya dena wa: Te Yene n
sige Yesu te a de'a to Daana la Se'em Te A Loe La. Enna n bala te ya daa kpa'
punpuuredod zuo la. 37 Nereba la daa n ta wom Peter n daa yele se'em Ia, la
daan ba sunya me te ba yele Peter la tontoneba baseba la yeti, To soonro, to nya
wan ene la wane?

Ebre - Hebru 4:2 Te to wom yelesoma la wo bama me n yuun wom de se'em la. Ge
bama yuun ka nye' yelesone yehera de poan. Se'ere n soe la bama n yuun wom
dela ba yuun ka sake bo de.

Yeremia 24:7 N wan bo ba suunre se'ere te ba wan ta'an bane mam te mam na de
ba Na'ayene. Ba wan dena mam nereba, te mam dena ba Na'ayene. Se'ere n soe
la ba yeti ba nmerege me la ba suunre zan'an lebe mam zen'an na.

Téoma 16:14 Te poka kayema bona bini. Te a yu'ure dena Lidia ge te a de'a fukooha
ge ze'ele la Tayatira tena. A me le de'a la se'em n po'ohere Yene wo Yudoma la.
Te to Daana sone en te a boke ge nam Paul n toge sela la.

AMatie 13:14,15 Bama zuo te Isaiah n daa toge sela la daa enn sera. Kelehe ya
malom kelehe, ge ya kan malom boke. Behe ya malom behg, ge ya kan malom
nye. 15 Bahe te nerebana wa poten'era da tana ten'eha, bahe te ba toba da wona,
te ba nini da nyeta. Han dagana bala, ba nini wan nyeta, te ba toba wona, te
poten'era bokera, te ba nmerege lebena nye ba tebego.

Isaiah 6:9,10 Te a yele mam yeti, Kene ta yele nerebana wa yeti, kelehe ya malom
kelehe, ge ya kan malom boke. Behe ya malom behe, ge ya kan malom nye. 10
Bahe te nerebana wa poten'era da tana ten'eha, bahe te ba toba da wona, te ba
nini da nyeta. Han dagana bala, ba nini wan nyeta, te ba toba wona, te poten'era



bokera, te ba nmerege lebena nye ba tebego.

AMark1 4:11,12 Te a lebehe ba yeti, Yene sake te yamam mi' a so'olom yela. Ge,
seba n boe yena la ba wone sela woo la magaha poan te ba ka mi' vonre la. 12
Bala te ba behere ge ka nyeta, ba wone ge ka banera. Han dagena bala, ba wan
tee ne ba poten'era te Na'ayene bahe ba be'em bo ba.

AZa - Yon - 12:39,40 Se'ere n sola, te ba ka nyane sake bo en. Notogoha Isaiah le
yeti, 40 Mam bahe ba te ba lebege la foohe, ge bahe ba te ba ka tara yam. Han
dagana bala, ba nini wan nyeta, te ba toba wona, te poten'sra bokera, te ba
nmerege lebena nye ba tebego.

Rom 11:7,8 Te bene nya soe te Israeldoma daa ka nye' sela te ba bota la? La dela
ba fiin wa, seba te Yene daa loe n daa nye' sela te ba daa bota la. Ge te baseba n
daa yee la toba daa le' me te ba ka wom Yene yi'a la. 8 Wo gono la n golehe
se'em la, Ge tara tara la zina wa Yene ka bo ba poten'ere se'ere n bokere yela, bii
nini se'e n nyete bii tobese'a n wone.

2 Tesaloniki 2:10,11 A wan ton be'emtooma yema yema pan'ahe seba n ye'ehe
sagom la poan. Ba ye'ehe sagom la poan la dela ba zagahe me te ba kan none
yelese'a n de yelemenere wan ta'an fan' ba bahe la. 11 Te dena me zuo te Yene
bahe te Sagona la pana tona la ba te ba ta'an sake bo sela n de ponparono.

AMatie 13:18-23 Nananawa kelehe ya kaara la makere la vonre. 19 Bonbuuse'a a n
zoge sore zuo la ane wo nera se'em n wom so'olom la yelehom ge ka boke. Bon-
be'a la n wa'ana fan' sela te ba bore a suunre poan la.20Seba n zoge tanhe zen'en
la ane wo nera se'em n wom yelehom la ge to'e a kalam la popeelom. 21 Ge a ka
Yyuue, a ka tare nyega la zuo.Daano bii zeregere han ken' bini, yelehom la zuo, a ne
bahe a la kalam.22Seba me n zoge gon'ohe poan la ane wo nera se'em n wom yel-
ehom la, ge te zina tena wa fabelego la tarega nyelom gu' la te la ka zo-ora pa'aha
. 23 Ge seba n zoge pon'ohego zen'an la me ane wo nera se'em n wom yelehom la
ge boke a. Enna zdo'ora ge wona biila paara kobega bii pihiyoobe bii pihitan'!

2 Koréntt 3:15,16 La nananawa, ba han kaanla Moses Pa'alego la, tane la kelom pin'
ba yam me te ba ka tara bokere de poan. 16Ge ba ta'an pilige tane la wo ban
golehe Yene gono poan yele se'em la. La yeti, Ge a han ne ken' te a ta toge la
Daana la, a ne pilige tane la bahe me.

Isaiah 30:28 A vo'ohe la ko'om bahe na te bo libera nereba. A gbite tenhe la me
sagom na se. Ge deke garinene le saana won nooren ve'e ba ta bahe lika poan.

Hosea 11:3-7 Ge mam n zamehe Epraim kene, mam n tare ba la n nu'o. Ge la bala
zan'an, ba ka mi' te mam n tebe ba. 4 Mam daa zanle etesono, la nonere doore
gu'ura ba. Mam daa ane me wo seba n ne yoke yogohoga koma zuo bahe la bo ba,
ge le'sra ba dia. 5 Ban zagahe te ba kan lebe mam zen'an na la zuo, ba wan lebe
Mizraim tena. Asiria tena wan le dena ba naba. 6 So'ahe n boe ba tena la poan
korona. Ka wan korom ba tendaandoma la, ba lika poan tooma la zuo. 7 Mam
nereba wa ko'on lo la ba sunya te ba bire poore bahe mam. Ba wan yi' Gane
Zan'an Yene wa, ge a kan le song ba.

Téoma 26:18 Hon wan yu'e ba nini tara ba lika poan lebe bugum la poan ge yehe ba
Dima nu'uhen lebe Yene nu'uhen na. Bala poan te ba han nam mam, n wan bahe
ba be'em bo ba ge te ba lagom seba n na'aha mam Yene yete ba bona la.



2 Timdt 2:24-26 Ge la ka sontii se'em n tone bo'ora Na'ayene gangara la nereba. Ge,
a daana sontii a eta sela n ane sona bo'ora nera woo. La sontii a de'a se'em n
pa'ale sona sona ge me da ihegera suunre toto toto la nereba. 25 La sontii a sirihe
a mea tena la a pa'ale nereseba n ka sakere bo'ora en la te ba boke. A han eta
bala, daanse'ere Yene wan bahe te ba tee sela te ba ten'eha ba poten'ya poan la.
Bala, te ba wan sake bo Yene yetogom sebo n de yelemenere la. 26 Bala, te ba
poten'ya wan lebe na te ba le'ehe Sagona benreka la. Te Sagona la daa pan'ahe
ba me te a ta'an bahe ba te ba eta sela te ene bota.

Pukre 3:17-19 Ya yeti te ya dela bontateba tara sela woo te ya bota. Ge ya ka mi'
yan tare ninbon'on ge ka mina ya mehe n boe zen'an se'em. Ya dela nahadoma,
ze'a beele ge de'a foohe. 18 Mam ka'an ne ya te ya da' sanlema mam zen'en.
Sanlema sera sera la ya ta'an de'a bontateba. Ya me da' futo n ane fa'a la ya yg'
pin' ya beele wa n bo'ore ya vi' wa. Ya me le da' tiim la ya son' ya nini la la ya
ta'ana nyeta. 19 Mam tanhe ge nameha seba te n none. Bala mo'e ya nini la tee ya
poten'era ya yelebe'ero poan.

2 Koréntt 7:10 Ge sunsagano seko te Na'ayene bahera te nera nyeta sonore nera
enna daana me te a teera a poten'ere. N tee a poten'ere la me wan bahe en te a
nye faanre. Bala, sunsagano kono taaba ka daane nera. Ge tena wa zuo
sunsagano la bahere me te nera n nyeta la sagano.

1 Nadoma 18:37 Na'ayeng, lerege mam te nereba wa bane te hom Na'ayene n de
Yene, ge me bane te ho nmeregere la ba sunya lebera na le ye'eha.

2 Koréntt 4:4 Ba ka sake bo Yelesoma. Se'ere n soe la Dima la n de tena wa zuo
yene la bahe te ba poten'era bona lika poan. A bahe ba te ba ka nyeta neehom
sebo n neere bo'ora ba la. Neehom wa me ze'ele la Yelesoma la te to moola
yehera pengeseka te Krista se'em n ko'on tara Na'ayene wone nyeta la.

ALuki 8:11-15 Ge makere la vonre dela dena wa: bonbuula la ane wo Na'ayene
yelehom la. 12 Bonbose'a n zonge sore zuo la ane me wo seba n wom Na'ayene
yelehom la, ge te Sagona la wa'ana bahe te ba da sake bo se'emdaana n wan fan'
ba bahe la. 13 Ge seba me n zonge tanhe zuo la ane me wo nereseba n wom
yelehom la te ba poore pee te ba bota te ba kelehe. Bama me sake bo yelehom la
me dabeha fiin wa wo bonbuula n yehe ka tara nyega se'em la. Ge te ba han ta
nye' daano yehera ba sakere la poan, ba ne zagahe yelehom la me. 14 Ge seba
me n zonge gon'ohe poan la, ane me wo nereseba n wom yelehom la. Ge tena wa
zuo daano, la tarega, la nyelom zuo, te ba ka nyane eta etesono Na'ayene sore
dologa la poan wo gon'ohe n zo'e fan' bonbuula n yehe se'em la. 15 Ge te seba
me n zonge pon'ohego poan la ane me wo nereseba n wom yelehom la ge gore de
kankane ba sunya poan ge nyane eta etesono.

Téoma15:11 Bala la ka an sona. To nam Yene Yelesoma la me te a fan' to bahe la to
Na'ayene YesuKrista zo'ohogo la zuo.Bala mea me n ene seba n dage Yudoma la.

Rom8:13Ge ho han bona boanseka taaba te ho mea boata, ho wan ki'. Ge ho han bona
bonseka taaba te Sea la bota la, ho wan vona ge te ho ka le malom tona be'em.

